
SEGUN-BAGAN Ramna, Dacca
১লা সেপ্টেম্বর, ১৯৩৬
শ্ৰীচরণকমলে অসংখ্য প্রণাম পূর্বক নিবেদন,
আপনার পত্রে বিশ্বভারতীর আর্থিক অসচ্ছলতার সংবাদ পেয়ে অত্যন্ত দুঃখিত হলাম। কনককে যে আপনি নিতে পারলেন না, তার জন্য আমার অন্য দুঃখ নেই, কেবল সে যে আপনার সান্নিধ্য ও প্রভাব থেকে বঞ্চিত হলো এই তার ও আমার দুর্ভাগ্য ব’লে মনে হচ্ছে । আপনার আশীর্বাদে কনক কলিকাতায় স্কটিশ চার্চ কলেজের স্কুল বিভাগে একটি কাজ পেয়ে সেইখানে গেছে। এখানে তার আর্থিক লাভ হবে, কিন্তু আপনার স্নেহাপ্রয়ে তার যে পরম লাভ হতো তা থেকে সে বঞ্চিত হয়ে রইল। তাকে বলে দিয়েছি সে মাঝে মাঝে আপনার চরণধুলি নিতে শাস্তিনিকেতনে যাবে। তার কাছ থেকে আমি যা শুনেছি তাতে জেনেছি যে আমার প্রতি আপনার স্নেহ ও অনুগ্রহ সমানই আছে, সেও আপনার স্নেহ পেয়ে আনন্দিত ও ধন্য হয়ে এসেছে। অামার আর আট মাস পরে এখানকার কাজ শেষ হয়ে যাবে, তখন আমি গিয়ে আপনার চরণতলে বস্ব এবং এই বানপ্রস্থের কালে আপনার ও বিশ্বভারতীর সেবা ক’রে আমার শেষ কয়টা দিন অতিবাহিত করব ।
আপনার বৈশাখ কবিতায় ছিল “মুখে তুলে করাল পিনাক”, পিনাক বাদ্যযন্ত্র নয় ব’লে সেই লাইনটি এখন পরিবর্তন করেছেন “বিষাণ ভয়াল”। কিন্তু অামি বিজয় গুপ্তের মনসামঙ্গল পড়াতে গিয়ে দেখলাম তাতে পিনাক বাদ্যযন্ত্রের উল্লেখ আছে—“তের হাজার বাজাইল রুদ্রাক্ষ পিনাক” ১৯৯ পৃষ্ঠা । তবে এই পিনাক হয়তো তারের যন্ত্র ছিল, মুখের বাদ্য নাও হ’তে পারে।

		 এই পাতা শেষ সম্পাদিত হয়েছে ০৮:৩৭টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

